
 

 

 

Asosiasaun Hali Ba Dame 

            Hakbesik, Hatutan, no Hametin  

                      Seguransa Komunitária 

 

Organizasaun HABADA 

HABADA hanesan NGO Nasional ne’ebe harii iha loron 14 Fevereiru 2024. 

HABADA nia kna’ar maka halo monitorizasaun no advokasia, liu hosi dialogu no 

edukasaun komunitária ba asuntu sira seguransa umanu nomos Polísia Nasional 

Timor-Leste (PNTL).  

Timor-Leste liu hosi konflitu no violênsia oioin iha tempu naruk nia laran no 

dekada rua depois restaurasaun independênsia. Moris di’ak no dame, sei dook 

no dalan naruk atu to’o iha ne’eba. Tambá ne’e, HABADA mosu iha ONG atus 

ba atus nia leet iha Timor-Leste, la’os atu halo kompetisaun maibe atu halo 

parseira ho instituisaun hotu-hotu tantu Estadu, sosiedade sivil no parte 

interesadu sira. HABADA mosu ho intensaun no atensaun ida katak timor-oan 

hotu tenke sente na’in ba seguransa no fundasaun ba moris no dezenvolvimentu. 

Na’in ba seguransa hodi refleta ba ema nia moris loron-loron nu’udar direitu 

fundamental ema nian no hakonu liu hosi dezenvolvimentu nasional. 

Hodi alkansa dezenvolvimentu nasional ne’ebe konsentra ba ema no nia 

seguransa. HABADA nia prezensa sei hakbesik ba komunidade sira tuur 

hamutuk, rona no diskute nesesidade sira komunidade nian iha dezenvolvimentu 

nasional. HABADA sei hamutuk ho komunidade, hatutan sira nia lian ba ukun-

na’in sira no hakbesik ukun Estadu nian ba komunidade. Nune’e hametin fila-fali 

dame, livre hosi tauk no moris di’ak.  

Ho dalan ida ne’e deit maka komunidade sira sente parte hosi dezenvolvimentu 

no moris seguru katak “dame hahu husi ha’u, la haree ba se no dame la husu ba 

se”. Tanba ema hotu iha mahon ne’ebe hanesan, simu buat ne’ebe hanesan no 

hosi fatin ne’ebe hanesan maka Estadu no hanesan Povu! 

Elementu esensial ida hosi Estadu ne’ebe loron-loron hamutuk ho komunidade 

maka PNTL, nu’udar protetor ba direitu no seguransa sidadaun sira nian. 

HABADA sei sai mos lian ba nia protetor sira, hametin parseria polísia ho 

komunidade, promove seguransa no moris di’ak.   



Vizaun 

Timor-oan hotu livre hosi tauk, dame no moris di’ak.  

Misaun 

HABADA nia misaun maka H3: Hakbesik, Hatutan no Hametin. Liu hosi 

edukasaun no dialogu komunitária, hatutan komunidade nia lian no hodi hametin 

dame iha komunidade. Nune’e ema hotu hanesan sidadaun no parte hosi 

komunidade ne’e rasik, goza nia direitu sira tuir Deklarasaun Universal Direitos 

Humanos, Konstituisaun Repúblika Demokrátika Timor-Leste no Lei sira. 

Prinsipiu sira 

Asosiasaun ne’e labuka lukru, maibe hakarak deit parseiru ho instituisaun 

estadu sira, NGO local no nasional sira, ajensia internasional sira, parseiru 

internasional sira, grupu joventude sira, estudante no akademiku sira, grupu 

vulnaravel sira inklui grupu feto no labaraik, grupu relijioza sira neebe sira nia 

interese ba area hirak hanesan tuir mai: 

a) Eduksaun hodi konsensializa seguransa umanu  

b) Hatutan no hametin konfiansa entre komunidade ho autoridade estadu 

hahu husi baze 

c) Edukasaun seguransa komunitaria 

d) Edukasaun Sivika 

e) Prevensaun violensia bazea ba generu,   

f) Direitus Umanus, Justisa no Demokrasia 

 

Valor sira 

   

Asosiasaun Hali Ba Dame ninia valores sira maka hanesan tuir mai: 

a. Hari’i haktuir Konstituisau RDTL no lei neebe vigora iha Republika 

Demokratika Timor Leste 

b. Sei hala’o knar tomak ho transparansia, akontabel no governasaun diak. 

c. Sei laiha sistema partidaria no laiha motivu politiku. 

d. Sei hadok-an husi koalker motivu Korupsaun, Nepotisme no Koluzaun 

e. Sei hadok-an husi koalker motivu Interes konflitu (Conflict of interest) 

f. Sempre prontu atu hetan no simu audit tantu internal nomos eksternal 

periodikamente (Jeral no Espesifiku) 

  



Programa no atividade sira 

HABADA nia programa maka monitorizasaun no advokasia ba seguransa umanu 

liu edukasaun seguransa no governasaun polísia nian nu’udar protetor ba direitu 

no seguransa sidadaun sira nian. Programa ida ne’e realiza liu hosi H3: Hakbesik  

ba komunidade, Hatutan komunidade nia lian ba ukun na’in sira no Hametin 

ukun no dame ba moris di’ak.   

1. Seguransa Humanu  

 

Hakbesik ba komunidade sira liu hosi dialogu komunitária no edukasaun 

seguransa ho komunidade sira hodi identifika asuntu sira ne’ebe sai hanesan 

preokupasaun seguransa ba komunidade ka seguransa humanu. Hanesan 

seguransa ba ekonomia, seguransa edukasional, seguransa ba ai-han, 

seguransa ba saúde, seguransa ambiental, seguransa pesoal, seguransa 

komunitária no seguransa polítika.  

2. Governasaun Polísia nian (PNTL) 

 

Ligadu ho mekanismu, estrutura no prosesu sira ne’ebe orienta no supervisiona 

funsionamentu, responsabilidade no operasaun forsa polísia nian. Governasaun 

polísia nian ne’ebe efikaz no essencial tebes hodi garantia katak operasaun 

polísia nia tuir lei, respeitu direitos humanos no mantein konfiansa públiku nian. 

Informasaun detallu kontaktu ba: 

 

Abel Amaral 

 

Fundador no diretor Ezekutivu  

Telephone: +670 77454324 

Email: abelamaral75@gmail.com      

